
ᐱᖁᔭᖅ ᐋᖅᑭᒋᐊᒃᑲᓐᓂᕈᑕᐅᔪᑦ ᒐᕙᒪᒃᑯᑦ ᐋᖅᑭᒃᓱᐃᒃᑲᓐᓂᕐᓂᖓᓄᑦ 2025−ᒥᒃ 
(ᐊᖏᖅᑕᐅᔪᖅ ᒫᑦᓯ 11, 2025) 

 
ᑲᒥᓯᓇᒋᔭᐅᔪᖅ ᓄᓇᕗᒻᒥ, ᐅᖃᐅᔾᔨᒋᐊᕈᑎᖏᑦ ᐊᒻᒪᓗ ᐊᖏᕈᑕᐅᓪᓗᑎᒃ ᒪᓕᒐᓕᐅᕐᕕᐅᑉ 
ᑲᑎᒪᔨᖏᓐᓂᑦ, ᐊᑐᓕᖅᑎᑦᑎᕗᖅ ᐅᑯᓂᖓ: 
 
1. ᑎᑎᕋᖅᓯᒪᔪᑦ ᐊᕕᒃᓯᒪᔪᓂ 6(1)(b)-ᒥᒃ ᑎᑎᖅᑲᖁᑎᑐᖃᕆᔭᐅᔪᓄᑦ ᐱᖁᔭᖅ 
ᐲᖅᑕᐅᔪᑦ ᐃᓇᖏᖅᑕᐅᓪᓗᓂ ᐆᒧᖓ: 
 

(b) ᐃᓚᒋᔭᐅᔪᖅ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᐱᓕᕆᕝᕕᖕᒥᑦ 
ᐱᔭᒃᓴᐅᑎᖃᖅᓗᓂ ᑭᒃᑯᓕᒫᓄᑦ ᑎᑎᖅᑲᓂᒃ ᐊᐅᓚᑦᑎᓂᕐᒧᑦ ᐊᒻᒪᓗ 
ᑎᒃᑯᐊᖅᑕᐅᔪᖅ ᒥᓂᔅᑕᖕᒧᑦ ᐱᔭᒃᓴᖃᖅᑎᑕᐅᕗᖅ ᑖᒃᑯᓂᖓ; 

 
2. ᐃᓚᒃᑲᓂᖓᓂ 2(2)-ᒥᒃ ᑯᐊᐸᒃᑯᑦ ᑲᑐᔾᔨᖃᑎᒌᖏᑕ ᐱᖁᔭᖓ ᐋᖅᑭᒋᐊᖅᑕᐅᕗᖅ 
ᐃᒪᓐᓇ: 
 
ᑎᒃᑯᐊᖅᑕᐅᓂᖓ ᐊᖓᔪᖅᑳᑉ 

(2) ᒥᓂᔅᑕ ᑲᒪᒋᔭᓕᒃ ᐱᕙᓪᓕᐊᔪᓕᕆᓂᕐᒧᑦ ᑎᒃᑯᐊᖅᓯᔪᓐᓇᖅᑐᖅ ᐊᖓᔪᖅᑳᒥᒃ 
ᑯᐊᐸᒃᑯᑦ ᑲᑐᔾᔨᖃᑎᒌᖏᓐᓄᑦ ᐱᓕᕆᐊᖃᕐᓂᐊᕐᓗᓂ ᐱᓕᕆᐊᒃᓴᓂᒃ ᐋᖅᑭᒃᑕᐅᓯᒪᔪᓂᒃ 
ᑕᕝᕙᓂ ᐱᖁᔭᕐᒥ. 
 
3. (1) ᑖᓐᓇ ᐃᓚᖓᓂ ᐋᖅᑭᒋᐊᖅᓯᔪᖅ ᑲᒥᓴᓇᐅᑉ ᓄᓇᖁᑎᖏᓐᓄᑦ ᐱᖁᔭᕐᒥᑦ. 
 

(2) ᐃᓚᖓᓂ 1-ᒥᒃ ᐋᖅᑭᒋᐊᖅᑕᐅᓯᒪᔪᖅ ᐃᓚᓯᓪᓗᑎᒃ ᐅᑯᓂᖓ ᑐᑭᖏᓐᓂᑦ 
ᑎᑎᕋᖅᓯᒪᔪᓂᑦ ᒪᓕᒃᑐᒃᑯᑦ: 
 
"ᐱᔪᓐᓇᐅᑎᖃᖅᑐᖅ ᐱᓕᕆᔨ" ᑐᑭᖓ ᐃᓄᒃ ᑲᒥᓴᓇᐅᑉ ᐱᔪᓐᓇᐅᑎᖃᖅᑎᑕᖓ 
ᓂᐅᕕᐊᒃᓴᖃᕈᓐᓇᕐᓗᓂ, ᐊᑐᖅᑐᐊᕐᓂᕐᒧᑦ ᐊᓯᐊᒍᓪᓘᓐᓃᑦ ᑲᒥᓴᓇᐅᑉ ᓄᓇᖁᑎᖏᑦ 
ᒪᓕᓪᓗᒍ ᐃᓚᒃᑲᓐᓂᖓᓂ 3(1.2)-ᒥᒃ; 
 

(3) ᐅᑯᐊ ᐃᓚᒋᐊᕈᑕᐅᔪᑦ ᑭᖑᓂᖓᓂ ᐃᓚᒃᑲᓐᓂᖓᓂ 3(1.1)-ᒥᒃ: 
 
ᐱᔪᓐᓇᐅᑎᖃᖅᑐᑦ ᐱᓕᕆᔩᑦ 

(1.2) ᑲᒥᓴᓇ, ᒥᓂᔅᑕᐅᑉ ᐊᑐᓕᖁᔭᖓᒍᑦ, ᐱᔪᓐᓇᖅᑎᑦᑎᔪᓐᓇᖅᑐᖅ ᐃᓄᖕᒥᒃ, ᐊᑎᐊᒍᑦ 
ᐅᕝᕙᓘᓐᓃᑦ ᓇᓕᐊᖕᓃᑐᑦ ᐃᓚᒋᔭᐅᔪᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ, ᑎᒃᑯᐊᖅᑕᐅᓂᒃᑯᑦ 
ᐃᖅᑲᓇᐃᔮᒥᒍᑦ, ᓂᐅᕐᕈᑎᖃᕈᓐᓇᕐᓂᕐᒧᑦ, ᐊᑐᖅᑐᐊᕐᓂᕐᒧᑦ ᐅᕝᕙᓘᓐᓃᑦ ᓴᒃᑯᑦᑎᓂᕐᒧᑦ ᑲᒥᓴᓇᐅᑉ 
ᓄᓇᖁᑎᖏᓐᓂᒃ ᐃᓚᒃᑲᓐᓂᖓᓂ (1)-ᒥᒃ ᐊᖏᕈᑕᐅᓯᒪᔪᑦ ᒪᓕᒐᕋᓛᑎᒍᑦ. 

(4) ᑎᑎᕋᖅᓯᒪᔪᑦ ᐊᕕᒃᓯᒪᔪᓂ 3(2)(b)-ᒥᒃ ᐋᖅᑭᒋᐊᖅᑕᐅᓯᒪᔪᖅ ᐃᒪᐃᓕᖓᓪᓗᓂ: 
 

(b) ᐊᑎᓕᐅᖅᑕᐅᓯᒪᔪᖅ ᑲᒥᓴᓇᒧᑦ ᐅᕝᕙᓘᓐᓃᑦ ᐱᔪᓐᓇᐅᑎᖃᖅᑐᒧᑦ 
ᐱᓕᕆᔨᒧᑦ ᐱᓕᕆᔨᒧᑦ ᑭᒡᒐᖅᑐᐃᔨᒧᑦ ᑲᒥᓴᓇᒧᑦ; ᐊᒻᒪᓗ 

 
(5) ᑎᑎᕋᖅᓯᒪᔪᖅ ᐊᕕᒃᓯᒪᔪᓂ 12(a)-ᒥᒃ ᐲᖅᑕᐅᔪᑦ ᐃᓇᖏᖅᑕᐅᓪᓗᓂ ᐆᒧᖓ: 
 

(a) ᓇᓗᓇᐃᖅᓯᓂᕐᒥᑦ ᑭᓪᓕᖃᕐᓂᕐᒥᑦ ᖃᓄᐃᓕᖓᓂᖏᓪᓗ 
ᓂᐅᕕᐊᒃᓴᖃᕐᓂᕐᒧᑦ, ᐊᑐᖅᑐᐊᕐᓂᕐᒧᑦ ᐅᕝᕙᓘᓐᓃᑦ ᐊᓯᖏᑦ 
ᓴᒃᑯᑕᐅᔪᑦ ᑲᒥᓴᓇᐅᑉ ᓄᓇᖁᑎᖏᑦ ᐱᔪᓐᓇᐅᑎᖃᖅᑐᓄᑦ 
ᐱᓕᕆᔨᓄᑦ; 

 
4. ᐅᑯᐊ ᑎᑎᕋᖅᓯᒪᔪᑦ ᐋᖅᑭᒃᑕᐅᓯᒪᔪᑦ ᐃᓐᓇᕐᓄᑦ ᑎᒥᒥᑎᒍᓪᓗ ᐊᔪᕈᑎᓕᓐᓄᑦ 
ᐱᖁᑎᖏᓐᓄ ᑖᒃᓰᔭᕈᑎᓄᑦ ᐃᑲᔪᕈᑎᓄᑦ ᐱᖁᔭᖅ ᐋᖅᑭᒋᐊᖅᑕᐅᕗᑦ ᐊᓯᔾᔨᖅᑕᐅᓪᓗᑎᒃ 
"ᒥᓂᔅᑕ ᑲᒪᒋᔭᓕᒃ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᓕᕆᓂᓕᕆᔨᓂᑦ" ᐆᒧᖓ "ᒥᓂᔅᑕ 
ᑲᒪᒋᔭᓕᒃ ᐱᖁᑎᓄᑦ ᖃᐅᔨᓴᕐᓂᖅ ᑖᒃᓰᔭᐃᓂᕐᒧᓪᓗ ᐱᖁᔭᕐᒧᑦ": 

(a) ᑎᑎᕋᖅᓯᒪᔪᑦ ᐊᕕᒃᓯᒪᔪᓂ (b) ᑐᑭᖓᓂ "ᑎᒥᒥᒍᑦ ᐊᔪᕈᑎᓕᒃ" 
ᐃᓚᖓᓂ 1-ᒥᒃ; 

(b) ᐃᓚᒃᑲᓐᓂᖓᓂ 3(1)-ᒥᒃ; 
(c) ᐃᓚᒃᑲᓐᓂᖓᓂ 3(2)-ᒥᒃ. 

 
5. ᐃᓚᖓᓂ 24-ᒥᒃ ᐃᓄᐃᑦ ᓈᓴᖅᑕᐅᓂᖏᓐᓄᑦ ᐱᖁᔭᖅ ᐋᖅᑭᒋᐊᖅᑕᐅᓯᒪᔪᖅ 
ᐃᒪᐃᓕᖓᓪᓗᓂ: 
 
ᐃᓅᓕᖅᑐᑦ ᐃᓅᔪᓐᓃᖅᑐᓪᓗ ᐃᒪᕕᐊᓂ 
24. ᑐᓂᔭᐅᑎᓪᓗᒋᑦ ᑲᓇᑕᐅᑉ ᒐᕙᒪᑐᖃᒃᑯᓐᓄᑦ ᒥᓂᔅᑕᖓᓂᑦ 
ᐃᖏᕐᕋᖃᑦᑕᖅᑐᓕᕆᔨᒃᑯᑦ ᑐᓴᒐᒃᓴᖏᓐᓂᒃ ᑐᓂᔭᐅᓚᐅᖅᑐᖅ ᒪᓕᓪᓗᒍ ᑲᓇᑕᒥ 
ᐅᒥᐊᕐᔪᐊᓕᕆᓂᕐᒧᑦ ᐱᖁᔭᖅ, 2001, ᐱᔾᔪᑎᒋᓗᒍ ᐃᓅᓵᖅᑐᑦ ᐅᕝᕙᓘᓐᓃᑦ ᐃᓅᔪᓐᓃᖅᑐᑦ 
ᐃᓄᒃ ᐅᒥᐊᕐᔪᐊᒥ ᑐᓚᒃᑕᕐᕕᐊᓂ ᐊᑎᓕᐅᖅᓯᒪᔪᖅ ᓄᓇᕗᒻᒥ, ᐊᑎᓕᐅᖅᑎ, ᓈᒻᒪᒍᓱᒃᑯᓂ 
ᓱᓕᔪᒥᑦ ᓈᒻᒪᖕᓂᕐᒥᓪᓗ ᑖᒃᑯᐊ ᐱᓗᐊᖅᑐᒥ ᐱᔭᐅᔪᑦ, ᐃᒪᐃᓐᓂᐊᖅᐳᖅ ᐃᒪᐃᔭᕆᐊᓕᒃ 
ᐊᑎᓕᐅᕐᓗᓂ ᐃᓅᔪᖅ ᐃᓅᔪᓐᓃᕐᓂᖓᓘᓐᓃᑦ. 
 

ᐊᑐᓕᖅᑎᑕᐅᓂᖓ 
 
6. (1) ᑖᓐᓇ ᐱᖁᔭᖅ, ᑭᓯᐊᓂ ᐃᓚᖓᓂ 1 ᐊᒻᒪ 3-ᒥᒃ, ᐊᑐᓕᖅᑎᑕᐅᓗᓂ 
ᐊᖏᖅᑕᐅᒃᐸᑦ. 
 

(2) ᐃᓚᖓᓂ 1 ᐊᒻᒪ 3-ᒥᒃ ᐊᑐᓕᖅᑎᑕᐅᓂᐊᖅᑐᑦ ᐄᐳᓗ 1, 2025−ᒥᒃ. 

ᐃᓕᑕᕆᔭᐅᔪᑦ ᐊᔾᔨᖏᑦ ᑎᑎᖅᑲᙳᖅᑎᑕᐅᔪᐃᑦ ᐱᔪᓐᓇᐅᑎᑎᒍ ᑖᒃᓱᒪ ᒪᓕᒐᙳᖅᑐᓂ ᐊᑐᐃᓐᓇᕈᖅᑎᑦᑎᔨᖓᓐᓄᑦ 

©2025 ᓄᓇᕗᑦ ᒐᕙᒪᖓᑦ 

